
Aðalfundur
Ársaðalfundur Starvsmannafelagsins verður 

leygardagin 10. mars 2012 kl. 13.00 í 
Norðurlandahúsinum.  

Skrá fyri aðalfundin:
1. Frásøgn formansins frá 
a) farna ári og 
b) virki felagsins framyvir.
Gestarøðarar: Knut Roger Andersen fra Delta í 
Noreg og Pauli Petersen frá LÍV.

2. Framløga av grannskoðaðum roknskapum  
 til góðkenningar.
3. Møguligar lógarbroytingar
4. Møgulig uppskot frá limum og nevnd.
5. Ásetan av limagjøldum.
6. Val av formanni fyri 4 ár.
7. Val av grannskoðara og tiltakslimi.
8. Ymiskt.

Uppskot til formann felagsins er:

  Selma Ellingsgaard
  Høvdagøta 1
  160  Argir

Limir, sum vilja hava uppskot til umrøðu á 
aðalfundinum og møgulig lógaruppskot, mugu 
senda nevndini hesi í seinasta lagi leygardagin 
3. mars 2012.

STARVSMANNAFELAGIÐ

Aðalfundur
Ársaðalfundur í Eftirlønargrunni Starvsmanna­
felagsins verður hósdagin 15. mars 2012, kl. 
19.00 í hølum felagsins J.H. Schrøtersgøta 9.

Skrá:
1. Frásøgn um virki grunnsins í 
 farna roknskaparári.
2. Framløga av grannskoðaðum ársrokniskapi  
 til góðkenningar.
3. Viðtøkubroytingar.
4. Val av nevndarlimum.
5. Ymiskt.

Limir sum vilja hava uppskot til umrøðu á aðal­
fundinum og møgulig lógaruppskot, mugu 
senda nevndini hesi í seinasta lagi hósdagin 8. 
mars 2012.

NEVNdIN

Tórshavnar býráð hevur 
nú samtykt at halda fram 
við arbeiðinum at gera 
súkklubreytir. Yviri við 
Strond, har      gongubreyt­
irnar í næstum sostatt verða 
umskipaðar soleiðis, at 
pláss verður fyri súkklu- og 
súkklubreyt.

Miðlinja verður málað í 
gongubreytina so at súkklu­
breyt er øðrumegin og 
gongubreyt hinumegin.

Tórshavnar Býráð hevur 
sett eina millión krónur av 
á fíggjarætlanini fyri í ár 

til endamálið. Ætlanin er 
eisini at gera tað soleiðis, at í 
ákoyringum og avkoyringum 
verða skráar gjørdir so at tað 
ikki skal vera neyðugt at fara 
av súkkluni fyri at koma á og 
av súkklubreytini.

Marin Katrina Frýdal, for­
kvinna í tekniskunevnd hjá 
Tórshavnar Býráði, staðfest­
ir, at síðani Tórshavnar sam­
tykti, at allar nýggir vegir 
skuldu hava sukklubreyt eru 
fleiri súkklubreytir gjørdar.

- Men allastaðni, har ábøt­
ur om umvælingar verða 

gjørdar á vegum, verður 
hugsað um at gera súkklu­
breyt.   

Bogi Andreasen, býráðs­
limir, vísti á, at royndir aðra­
staðni vísa, at fleiri og fleiri 
fáa sær súkklu, heldur enn 
at koyra í bili ella at fara til 
gongu.  

aki@sosialurin.fo

Byrjað verður við at gera 
súkklubreytir á ringvegnum 

Yviri við Strond

Áki Bertholdsen

Tórshavnar Býráð hevur 
samtykt at taka 50 milliónir 
í láni í ár.

Hetta verður gjørd fyri 
at tryggja gjaldførið hjá 
kommununi.

Men býráðslimir eru alt 
annað enn samdir um, antin 
tað yvirhøvur er neyðugt at 
taka lán.

Tey í samgonguni vísa á 
alt, sum er gjørt seinastu ár­
ini, skúlar fyri næstan eina 
hálva milliard, hentleikar til 
ítrótt, kloakkir, grundstykki, 
fyri ikki um at tala nýggja 
Boðanesheimið, umframt 
onnur endamál.

- Býráðið hevur eisini tað 
stavnhald, at íløgur skulu 
rindast so hvørt, tær verða 
gjørdar, vísti Heðin Morten­
sen, borgarstjóri, á.

- Allir pengarnir eru farnir 
til endmál, sum hava verið 
borgarunum til stóra nyttu 
og høvdu vit ikki havt bygt 
skúlan á Løgmannabreyt og 
á Argjahamri, hevði staðið 
illa til hjá kommununi, stað­
festi  Jógvan Arge býráðs­
limur. 

Tey vísa eisini á, at hóast 
kommunan tekur lán, er 
lánibyrðan hjá kommununi 
ikki meiri enn 214 milliónir 
og tað halda tey, er ikki 
nógv hjá eini kommunu við 

eini inntøku upp á yvir 650 
milliónir um árið.

Óneyðugt lán
Býráðslimirnir í andstøðuni 
eru ikki hugtiknir av førda 
politikkinum hjá andstøðuni.

- Seinastu átta árini 
er skattainntøkan hjá 
kommununi hækkað 200 
milliónir krónur, staðfesti 
Jan Chtistiansen.

Men hetta merkir, at til­
samans er inntøkan hjá 
Tórshavnar Kommunu ver­
ið einar 4,8 milliardir, so 
sjálvandi hendi ymiskt í 
kommununi, fyrr var illa. 

Men samstundis sum 
skattainntøkan er hækkað 

200 milliónir, er lánibyrðan 
hækkað tað sama.

- Tað svara til, at Tórs­
havnar Býráð hevur lænt 
75.000 krónir í láni um dagin, 
hvønn einasta dag í átta ár.

- Tað svarar til at býráðið 
hevur tikið 3.140 krónur 
hvønn einasta tíma, hesi 
seinastu átta árini.

Han staðfestir, at hin­
vegin er fólkatalið ikki vaks­
ið, tvørtur ímóti er tað farið 
at minkað.  

- Tað er ræðandi, at sjálvt 
í landsins høvuðsstaðið er 
fólkatalið farið at minka.

Jan Christiansen helt, 
at tískil er fullkomiliga 
óneyðugt at taka lán.

Havnarfólk taka 
50 milliónir í láni
LÁNTØKA Tórshavnar Býráð hevur samtykt at taka 50 milliónir í 
láni, men ósemjan er stór ímillum teir býráðslimir, sum halda, at tað 
stendur væl til og teir, sum halda, at hetta kundi býráðið klára betri

Lántøka
Havnarfólk skulu nú leggja rygg til eina lántøku upp á 50 milliónir krónur, 

men býráðslimir eru ósamdir um, hvussu neyðugt tað er

Betri umstøður til 
súkklufólk í Havn

